
దోపిడిదారుల పాలనా తీరును, వారు అనుభవిస్తున్న 
భోగభాగ్యాల మూలాలను కారల్‌మార్క్స్‌ శాస్త్రీయం-
గా సిద్ధ ాంతీకరిస్తే, దోపిడిదారుల పెట్టు బడి రాజ్యాంగ 
యంత్రాంగం అండతో తిమింగలం లాగా మారిన 
సామ్రాజ్యవాదాన్ని, మత వ్యవస్థలను ఎదిరించి సోష -
లిజాన్ని సాధించాడు. కార్మికుల చైతన్యాన్ని తక్కువ 
చేసి మాట్లా డేవారికి, ఆర్థిక పోరాటాలే కీలకమని భా-
వించేవారికి, పరిస్థితుల సాకుతో పనులు వాయిదా 
వేసేవారికి, చిన్న విజయాలను చూసి గర్విస్టు లుగా 
మారే వారికి, మార్క్సిజానికి వక్రభాష్యాలు చెబుతూ 
కార్యకర్తల్లో  గందరగోళాలు సృష్టించే స్వపక్ష ద్రోహు-
లకు, పార్టీ నిర్మాణ సూత్రాలను ధిక్కరిస్తూ పార్టీ కంటే 
అతీతులమని భావించే అహంకారులకు ఆయన 
ఆచరణ ద్వారా, రచనల ద్వారా చెంప చెళ్లు మనిపిం-
చాడు. కమ్యూనిస్టు లు ప్రజల మధ్య ఏమి చేయాలో, 
ఎలా చేయాలో నేర్పిన గొప్ప మార్గదర్శి లెనిన్‌.
1870 ఏప్రిల్‌ 22వ తేదీన రష్యాలోని సింబిర్క్స్‌ 
పట్టణంలో ఉన్నత విద్యా వంతులైన దంపతులకు 
మూడవ బిడ్డగా వ్లా దిమిర్‌ ఇల్ల్యిచ్‌ ఉల్యనోవ్‌ జన్మిం-
చాడు. ఉద్యమ ప్రస్థా నంలో 1901లో లెనిన్‌ అనే 
మారు పేరును ఆయన ఎంచుకున్నాడు. నల్లేరు మీద 
నడక వంటి లెనిన్‌ కుటుంబం జీవితంలో మొదటి 
దెబ్బ ఆయన పదిహేనవ ఏట తండ్రి మరణంతో 
తగిలింది. ఆ తర్వాత లెనిన్‌ పదిహేడవ ఏట తనకు 
రోల్‌ మోడల్‌గా భావించిన తన అన్న... జార్‌ చక్రవర్తి -
ని హత్యచేసేందుకు ప్రయత్నించి విఫలమై ఉరికంబం 
ఎక్కాడు. ఈ తరుణంలోనే ఆయన మార్క్సిజం అధ్య -
యనం దిశగా అడుగులు వేశారు.ఆహ్లా దంగా సాగు -
తున్న లెనిన్‌ జీవితంలో ఈ మరణాలు అల్లకల్లో లాల-
ను సృష్టించాయి. కజాన్‌ యూనివర్శిటీలో లా విద్యా-
ర్థిగా చేరాడు. న్యాయశాస్త్రం అభ్యసించి 1892–93 
కాలంలో న్యాయవాదిగా ప్రధానంగా రైతాంగం, చేతి 
వృత్తుల వారి కేసులను ఆయన వాదించాడు.  
1893 ఆగస్టు లో ఆయన సెయింట్‌ పీటర్స్‌బర్గ్‌ నగ-
రాన్ని చేరి, అక్కడ మార్క్సిస్ట్‌ అధ్యయన బృందాలలో 

చురుకైన పాత్ర పోషించనారంభించారు. ఆ సమ-
యంలోనే  కార్మికులకు కార్ల్‌ మార్క్స్‌ రచించిన ‘పె-
ట్టు బడి’ గ్రంథంపై ఆయన అధ్యయన తరగతు లను 
నిర్వహించారు. ఈ మార్క్సిస్ట్‌ విప్లవ భావాల  ప్రచార 
క్రమంలోనే ఆయనతో పాటు కొందరు నాయకులు 
కూడా 1895 డిసెంబర్‌లో అరెస్ట్‌ అయ్యారు. 15 
నెలల జైలు జీవితం అనంతరం, లెనిన్‌ను 3 సంవ-
త్సరాల సైబీరియా ప్రవాసానికి నాటి జార్‌ ప్రభుత్వం 
పంపింది. అది ఒక మారు మూల గ్రామం. అందు -
బాటులో వున్న పరిమిత అవకాశాలతోనే ముప్పైకి 
పైగా రచనలు చేశాడు. ఇందులో ప్రఖ్యాతమైన 
‘రష్యన్‌ సోషల్‌ డెమోక్రాట్లు -కర్తవ్యాలు’ ఒకటి. అలాగే 
‘రష్యాలో పెట్టు బడిదారీ విధానం అభివృద్ధి’ గ్రంథం 
మార్క్స్‌ రాసిన ‘పెట్టు బడి’ గ్రంథానికి కొనసాగిం-
పుగా నిలిచింది. ఈ కాలంలో జరిగిన సమ్మెల వల్ల 
కార్మికులకు కొంత వేతనాలు పెరగడంతో కార్మిక 
నాయకుల్లో  ఆర్థికవాదం పెరిగింది. దీని ప్రమాదాన్ని 
లెనిన్‌ వేగంగా గుర్తించి కార్మికుల్లో  వర్గ చైతన్యం పెం -
చడానికి కార్మిక పత్రిక ఉండాలని, అందుకు పార్టీని 
సన్నద్ధం చేశాడు. పోలీసు నిర్బంధం వల్ల విదేశాల 
నుండి ఈ పత్రికను నడపాలని నిర్ణయించాడు. 
అందుకు అవసరమైన సిబ్బందిని ఏర్పాటు చేశాడు. 
లెనిన్‌ను విప్లవ కృషిని పసిగట్టిన రష్యా ప్రభుత్వం 
ఆయనను హత్య చేయడానికి ప్రణాళిక వేసింది.
అక్కడే ఆయనతో జత కలిసిన కృపస్కయాను ఆయన  
వివాహం చేసుకున్నారు. కృపస్కయా ఆయనకు జీవి-
తకాల సహచరి, కామ్రేడ్, కార్య దర్శిగా గొప్ప పాత్ర 
పోషించారు. సైబీరియా ప్రవాసం 1900 జనవరిలో 
ముగిసింది. 
అయితే, రష్యాలో ఉండగా చట్టబద్ధంగా రాజకీయ 
కార్య కలాపాలు సాధ్యం కాదని నిర్ణయించుకొని 
లెనిన్‌ రష్యాను విడిచి జర్మనీలోని మ్యూనిక్‌ నగరాన్ని 
చేరుకున్నారు. ఈ ప్రవాస ప్రస్థా న క్రమంలో యూరో-
ప్‌లోని అనేక నగరాలలో జీవించారు. తన తాత్విక 
గురువు ప్లకనోవ్, సహచరుడు మార్టోవ్‌ల తో కలిసి 

‘ఇస్క్రా’ (నిప్పురవ్వ) అనే పత్రికను స్థాపిం చారు. 
ఒక ప్రచార సాధనంగా, పార్టీ నిర్మాణానికి కేంద్ర 
బిందువుగా పత్రికల పాత్రను గుర్తించిన లెనిన్‌ అటు 
తర్వాత అనేక పత్రికల స్థా పన, నిర్వహణలో కీలకపా-
త్ర పోషించారు. అలాగే, ఆ యా పత్రికలలో పుంఖాను 
పుంఖాలుగా వ్యాసాలు రాశారు. అలాగే, తన అన్న 
అలెగ్జ ాండర్‌ మరణం అనంతరం ఆయన ఆశయాన్ని 
స్వీకరించి, తీవ్రవాద దాడుల ద్వారా ఆ ఆశయాన్ని 
సాధించలేమని గుర్తించి కార్మిక రాజ్య లక్ష్యసాధ 
నకు ఏకైక మార్గంగా సంఘటిత పడ్డ కార్మిక జనాళి 
తాలూకు నిర్మాణానికి పూనుకున్నారు. 
1902లో ఆయన రాసిన ‘ఏం చేయాలి?’ పుస్తకం-
లో ”విప్లవ సిద్ధ ాంతం లేకుండా విప్లవ ఉద్యమం 
ఉండదు.. విప్లవ పార్టీ లేకుండా విప్లవాన్ని నడపడం 
సాధ్యం కాదని” లెనిన్‌ నిర్ధారిం చాడు. బూర్జు వా 
సమాజంలో బూర్జు వా భావజాలంగానీ, కార్మికవర్గ 
భావజాలంగానీ ఏదో ఒకటి మాత్రమే ఉంటుందని 
మధ్యే మార్గం అనేది వుండజాలదని చెప్పాడు. తటస్థత 
ముసుగు వేసుకుని పాలక పార్టీల వంత పాడే కుహనా 
మేధావులను ఆయన ఆనాడే ఎండగట్టా రు. విప్లవానికి 
వృత్తి విప్లవకారుల ప్రాధాన్యతను గుర్తించి ప్రపంచ 
విప్లవోద్యమానికి మార్గదర్శిగా నిలిచాడు లెనిన్‌.
ప్రవాసంలో ఉంటూనే పత్రికలూ, రష్యాలోని పార్టీ 
నిర్మా ణాల ద్వారా  కార్మికవర్గంలోనూ, విస్తృత 
ప్రజానీకంలోనూ సోషలిస్ట్‌ భావజాల వ్యాప్తికి లెనిన్‌ 
కృషి చేశారు. ఈ క్రమంలోనే, మార్క్సిజం పట్ల, 
దాని సజీవ నిర్వచనం పట్ల వామ పక్షవాదులలో 
ఉన్న అనేక తప్పుడు ధోరణులపై ఆయన నిరంతర 
పోరాటం చేశారు. మార్క్సిజం అనేది పోరాట కర -
దీపిక అనీ... అది కరుడుగట్టిన పిడివాదం కాదనీ 
ఆయన నిరంతరం బోధించారు. పార్టీలో అంతర్గత 
పోరాట క్రమంలో మెన్షివిక్‌ బృందంతో తెగదెంపులు 

చేసుకొని 1903లో ‘బోల్షివిక్‌’ పార్టీని ఏర్పరచారు.  
అనంతరం 1905లో, రష్యా – జపాన్‌ యుద్ధంలో 
ఓటమి పాలైన రష్యాలో విప్లవ పోరాటం చెలరేగిం-
ది. దేశవ్యాప్త కార్మికుల సమ్మెలు, ఆర్థిక డిమాండ్‌ల 
స్థా యిని దాటి రాజకీయ పోరాటాలుగా మారాయి. 
అయితే, ఈ విప్లవాన్ని జార్‌ చక్రవర్తులు అణచివేయగ -
లిగారు. కానీ, అంతిమంగా తమ ప్రజానీకానికి పాక్షిక 
ప్రజాతంత్ర హక్కులను ఇవ్వక చక్రవర్తికి తప్పలేదు. 
దీనిలో భాగంగానే పార్లమెంటరీ వేదికగా ‘డ్యూమా’ 
ఏర్పడింది. అలాగే, 1903లో మెన్షివిక్, బోల్షివిక్‌ పా -
ర్టీలుగా చీలిపోయిన సోషలిస్ట్‌ డెమోక్రాట్లు  ఈ విప్లవ 
వైఫల్యం పట్ల ప్రతిస్పందించిన తీరూ... వారు దాని 
నుంచి తీసుకున్న పాఠాలు కూడా పూర్తిగా భిన్నమైన-
వి. ఈ విప్లవ వైఫల్యానంతరం మెన్షివిక్‌లు మరింత 
ఆర్థికవాదం, సంస్క రణవాద దిశగా మరలారు. 
కాగా, ఈ విప్లవ పరాజయం కార్మిక వర్గం మరింత 
మిలిటెంట్‌ పోరాటాలకు మరలవలసిన అవసరాన్ని 
చెబుతోందని లెనిన్‌ నేతృత్వంలోని బోల్షివిక్‌లు నిర్ధా -
రించుకున్నారు. 
1914లో మొదలైన మొదటి ప్రపంచ యుద్ధం ఆరం -
భానికి ముందరే యూరప్‌లోని వివిధ దేశాల కమ్యూ -
నిస్టు లు యుద్ధం గనుక వస్తే, అది సామ్రాజ్యవాద 
దేశాలు, ప్రపంచంలోని మార్కెట్లను పంచుకొనేందు -
కు కొట్లా డుకొనేదిగానే ఉంటుంది గనుక ఆ యుద్ధా న్ని 
వ్యతిరేకించాలనీ... తమ తమ దేశాల సైనికులకు  ఈ 
యుద్ధా న్ని అంతర్యుద్ధంగా మార్చేందుకు వారు తమ 
తమ దేశాల పెట్టు బడిదారుల పైకి తమ తుపాకులను 
తిప్పేలా పిలుపునివ్వాలనీ నిర్ణయించారు. అయితే, 
తీరా యుద్ధం మొదలయ్యాక అనేక దేశాల పార్టీలు 
జాతీయత, దేశభక్తి పేరిట తమ తమ దేశాల ప్రభుత్వా -
లను సమర్థించుకోసాగాయి.
ఈ నేపథ్యంలో, ఒక్క లెనిన్‌ మాత్రమే సూత్రబద్ధ వైఖరి 

తీసుకొని ఈ యుద్ధంలో రష్యా ప్రవేశానికి వ్యతిరేకం -
గా నిలబడ్డా రు. ఈ యుద్ధంలో రష్యా సైనికులు, కార్మి -
కులు తమ ఆయుధాలను స్వదేశీ పెట్టు బడిదారులపైకి 
తిప్పాలని పిలుపునిచ్చారు. సామ్రాజ్యవాదులు తమ 
తమ స్వప్రయోజనాల కోసం, మార్కెట్లను పంచుకోవ-
డం కోసం కొట్లా డుకొనే ఈ యుద్ధంలో వివిధ దేశాల 
పేద కార్మికులూ, సైనికులూ పరస్పరం చంపుకోవడం 
కూడనిదని ఆయన ఉద్భోధించారు.
కాగా, కడకు 1917 నాటికి ఈ యుద్ధ క్రమంలో తీవ్ర 
ప్రాణ నష్టాని కి, కడగండ్లకు గురైన రష్యా సైనికులు, 
కార్మికులు యుద్ధం పట్ల వ్యతిరేకతను వ్యక్తం చేయ-
సాగారు. అలాగే, కాస్తంత సొంత భూమి కోసం తపన 
పడుతోన్న రష్యా రైతాంగం కూడా ఈ అసంతృప్తిలో 
భాగస్వామి అయ్యింది. దీని పర్యవసానమే 1917 
ఫిబ్రవరి విప్లవం. అయితే, ఈ విప్లవ క్రమంలో అధి -
కారంలోకి వచ్చిన మెన్షివిక్‌లు తదితరులు మెజారిటీ 
రష్యా ప్రజానీకం ఆకాంక్ష అయిన యుద్ధం నుంచి 
వైదొలగాలన్న దానిని గౌరవించలేదు. వారు ఆ 
యుద్ధంలో కొనసాగారు. 
ఈ దశలోనే, స్విట్జర్లాండ్‌  నుంచి సీల్‌ వేసిన రైలు 
పెట్టెలో జర్మనీ గుండా రష్యాలో అడుగిడిన వ్లా దిమిర్‌ 
లెనిన్‌... ‘కార్మి కులకు రొట్టె, రైతుకు భూమి, సైనికుడి -
కి శాంతి’ నినాదంతో మరో విప్లవం దిశగా సాగాల్సిన 
అవసరాన్ని ‘1917 ఏప్రిల్‌ థీసిస్‌’ ద్వారా రష్యా ప్రజల 
ముందు ఉంచారు. దీనితో అభద్రతకూ... ఆగ్రహానికి 
లోనైన మెన్షివిక్‌ ప్రభుత్వం లెనిన్‌ను అరెస్ట్‌ చేసేందుకు 
నిర్ణయించింది. పర్యవసానంగా మరికొద్ది కాలం 
పాటు రష్యా సరిహద్దులోని  ఫిన్లాం డ్‌లో ఒక కార్మికు -
డి ఇంట అజ్ఞా తంగా గడిపిన లెనిన్, అనంతరం అక్టో -
బర్‌ నాటికి విప్లవానికి బోల్షివిక్‌ పార్టీని సమాయత్తం 
చేశారు. ఈ మొత్తం క్రమంలో పార్టీలో అంతర్గతంగా 
కూడా వ్యతిరేకతను ఎదు ర్కొన్నారు. మొత్తంగా, 

1914లో మొదటి ప్రపంచ యుద్ధం ఆరంభం 
నుంచీ... 1917 అక్టో బర్‌ వరకూ ఆయన దాదాపు 
ఒంటరిగానే విప్లవ చోదక శక్తిగా... ప్రపంచ పీడిత 
జనాళి పథ నిర్దేశకుడిగా ముందు నడిచారు. 
అక్టో బర్‌ విప్లవానంతరం, సోవియట్‌ సోషలిస్ట్‌ రాజ్యా -
న్ని కూల్చివేసేందుకు దాడి చేసిన పద్నాలుగు పెట్టు -
బడిదారీ దేశాల సైన్యాలనూ, వైట్‌గార్డు ల రూపంలో 
అంతర్గత శత్రు వులనూ తిప్పి కొట్టడంలోనూ... జర్మ-
నీతో బ్రెస్ట్‌లిటోవుస్క్‌ సంధి చేసుకోవడం వంటి విష -
యాలలో ట్రాట్‌స్కీ వంటి వారి అతివాద పోకడలను 
అదుపులో పెట్టడం లోనూ లెనిన్‌ పాత్ర అద్వితీయం. 
ఈ క్రమంలో ఆయన పైన జరిగిన తుపాకీ కాల్పుల 
హత్యాయత్నం, తీవ్రమైన పని ఒత్తిడి వంటివి ఆయన 
ఆరోగ్యాన్ని తీవ్రంగా దెబ్బ తీశాయి. 1917 విప్లవానం -
తరం 1922 వరకూ రష్యాలో అంతర్యుద్ధం జరిగింది. 
1921లో ఆరోగ్య సమస్యలు బయటపడడం 
మొదలైన తర్వాత  ఆయన స్థితి దిగజారుతూనే 
ఉంది.1924 జనవరి 21నతన 53 ఏళ్ల వయసులో 
చనిపోయాడు.  అయినా, చివరి క్షణం వరకూ లెనిన్‌ వి-
ప్లవాన్ని   కంటికి రెప్పలా కాపాడుకొనేందుకు పెనుగు -
లాడుతూనే ఉన్నారు. పక్షవాతంతో మంచం పట్టినా 
పట్టు విడవని దీక్షతో చివరి క్షణం వరకూ విప్లవ 
పురోగతి కోసం ఆయన తపన పడ్డా రు. తాను ముందు 
ఊహించినట్లుగా  రష్యా విప్లవాన్ని అనుసరించి జర్మనీ 
వంటి అభివృద్ధి చెందిన పెట్టు బడిదారీ దేశాలలో 
విప్లవాలు జరగకపోవడంతో నాడు ప్రపంచ విప్లవ 
కేంద్రబిందువు, తూర్పు దిశగా కదిలిందని ఆయన 
సూత్రీకరించారు. పర్యవసానంగా చైనాలో విప్లవం 
జరిగే అవకాశాన్ని కూడా ఆయన ప్రతిపాదించారు. 
పెట్టు బడిదారులు మార్కి ్సజానికి కాలం చెల్లిపోయిం -
దంటూ చేస్తున్న అసత్య ప్రచారాల ద్వారా మార్క్స్, 
లెనిన్‌లను పలచన చేయనారంభించారు. అయితే, 
అంతిమంగా ఈ మధ్యనే ప్రపంచ ప్రఖ్యాత పెట్టు బ-
డిదారీ పత్రిక  ‘ఫైనాన్షియల్‌ టైమ్స్‌’ నేటి యుగంలో 
లెనిన్‌ లేవనెత్తిన ప్రశ్నలకు ఇంకా సమకాలీనత 
ఉందంటూ వ్యాఖ్యానించడం వాస్తవాలకు అద్దం 
పడుతోంది.

భారత్ రేంజ్ మారిపోయింది.. ఒకప్పుడు పరి-
స్థితి వేరు.. ఇప్పుడు పరిస్థితి వేరు.. కేంద్రంలో 
నరేంద్ర మోదీ ప్రభుత్వం వచ్చినప్పటి నుంచి 
అంతర్జా తీయంగా భారత ఖ్యాతి మరింత 
పెరిగింది.. మోడీ ప్రభుత్వం అనుసరిస్తు న్న 
విధానాలతో అన్ని రంగాలు మరింత వృద్ధి-
లోకి వస్తు న్నాయి.. ముఖ్యంగా రక్షణ రంగం 
మరింత పుంజుకుంది.. ఒకప్పుడు క్షిపణులు, 
ఆయుధాలను, రక్షణ రంగానికి సంబంధించిన 
పలు పరికరాలను దిగుమతి చేసుకున్న భారత్ 
.. ఇప్పుడు ఎగుమతి చేసే స్థాయి కి చేరుకుంది. 
ప్రధాని మోదీడీ ఆత్మనిర్భర్ భారత్ నినాదంతో 
అన్ని రంగాలు మరింత వృద్ధిలోకి చేర్చడంతో-
పాటు శత్రు దేశాలను తలదన్నేలా సాంకేతికత-
ను మెరుగుపర్చుకుంది.. పొరుగున ఉన్న చైనా, 
బంగ్లా దేశ్, పాకిస్తా న్ కుట్రలు, కుయుక్తు లను 
చిత్తు చేసేలా నిర్ణయాలను తీసుకుంటూ భారత్ 
పలు దేశాలకు ఆసరాగా నిలుస్తోం ది.. 

అనునిత్యం చైనా నుంచి దాడులను ఎదుర్కొంటున్న 
ఫిలిప్పీన్స్‌ కు భారత్ అండగా నిలిచింది.. భారత బ్ర-
హ్మాస్త్రం బ్రహ్మోస్ సూపర్ సోనిక్ క్రూజ్ మిససైల్‌ను 
రెండో బ్యాచ్ ను ఫిలిప్పీన్స్‌కు అప్పగించింది. 
భారత్-రష్యా సంయుక్తంగా అభివృద్ధి చేసిన ఈ 
క్షిపణి వ్యవస్థలను ఫిలిప్పిన్స్ మెరైన్ కార్పొరేషన్‌కు 
అప్పగించింది. బ్రహ్మోస్ క్షిపణులకోసం భారత్, 
ఫిలిప్పిన్స్ మధ్య 2022జనవరిలో 375 మిలియన్ 
డాలర్ల ఒప్పందం కుదిరింది. ఈ డీల్‌లో భాగంగా 
3 ఎక్స్‌పోర్ట్ వేరియంట్ల బ్రహ్మోస్ మిససైల్ వెపన్ సి-
స్టమ్‌లను అందజేయనుంది. ఒక్కో సిస్టమ్‌లో రెండు 
మిససైల్ లాంఛర్లతో పాటు ఓ రాడార్, ఓ కమాండ్ 
కంట్రోల్ సెంటర్ ఉంటాయి. ఈ మిససైల్ లాంఛర్ల 
నుంచి కేవలం పది సెకన్ల వ్యవధిలోనే రెండు మి-
స్సైళ్లను ప్రయోగించొచ్చు.. అంతేకాకుండా శత్రు 
దాడులను సులువుగా ఎదుర్కోవచ్చు.
జనవరి 2022లో భారతదేశంతో ఒప్పందంపై 
సంతకం చేసిన ఫిలిప్పీన్స్ మొత్తం మూడు బ్రహ్మోస్ 
క్షిపణి బ్యాటరీలను అందుకోనుంది. 290 కిలోమీ -

టర్ల పరిధి, 2.8 మాక్ వేగం (సుమారు 3,400 
కిమీ/గం, ధ్వని వేగం కంటే మూడు రెట్లు ) కలిగిన 
బ్రహ్మోస్ వ్యవస్థ ప్రపంచవ్యాప్తంగా అత్యంత అధు-
నాతన క్రూయిజ్ క్షిపణులలో ఒకటిగా పరిగణిం-
చబడుతుంది. ఈ వ్యవస్థలు బహుముఖ ప్రజ్ఞ కలిగి 
ఉంటాయి.. జలాంతర్గా ములు, ఓడలు, విమానాలు 
లేదా భూమి నుండి ప్రయోగించగల సామర్థ్యం కలిగి 
ఉంటాయి.. దక్షిణ చైనా సముద్రంలో పెరుగుతున్న 
ఉద్రిక్తతల నేపథ్యంలో ఫిలిప్పీన్స్‌కు మెరుగైన భద్ర -
తను అందిస్తాయి.
రెండవ బ్రహ్మోస్ బ్యాచ్ డెలివరీ రెండు దేశాల మధ్య 
$375 మిలియన్ల ఒప్పందంలో మరో అడుగు 
ముందుకు వేస్తుంది.. మొదటి బ్యాటరీ భారత 
వైమానిక దళ రవాణా విమానం ద్వారా పంపిణీ 
చేయబడింది. ఈసారి, ఈ వ్యవస్థను సముద్రం 
ద్వారా రవాణా చేశారు.. ఇది రక్షణ ఎగుమతులలో 
భారతదేశం పెరుగుతున్న లాజిస్టిక్స్ సామర్థ్యా న్ని 
నొక్కి చెబుతుంది. “మొదటి బ్యాటరీని ఏప్రిల్ 
2024లో పౌర విమాన సంస్థల మద్దతుతో ఐఎఎఫ్‌ 
విమానంలో పంపారు. భారీ భారాన్ని మోసుకెళ్ళే 
సుదూర విమానం ఫిలిప్పీన్స్ పశ్చిమ ప్రాంతాల-
కు చేరుకోవడానికి ముందు ఆరు గంటల పాటు 
ఆగకుండా ప్రయాణించింది.”
భారతదేశం ప్రయత్నాలు ఫిలిప్పీన్స్ సైనిక సిబ్బంది -
కి శిక్షణ ఇవ్వడానికి కూడా విస్తరించాయి. ఫిబ్రవరి 
2023లో, 21 మంది ఫిలిప్పీన్స్ నేవీ అధికారులు 
క్షిపణి వ్యవస్థల నిర్వహణ.. నిర్వహణపై శిక్షణ 
పొందారు, అధునాతన సాంకేతికతను సమర్థవం-
తంగా నిర్వహించడానికి, అమలు చేయడానికి అవ -
సరమైన నైపుణ్యాలను వారికి అందించారు.
భారతదేశ రక్షణ ఉత్పత్తి ఆశయాలు..
భారతదేశ రక్షణ ఎగుమతులు దాని విస్తృత ‘మేక్ 
ఇన్ ఇండియా’ చొరవకు కీలకమైన స్తంభం.. ఇది 
సైనిక ఉత్పత్తిలో దేశం స్వావలంబనను బలోపేతం 
చేయడం లక్ష్యంగా పెట్టు కుంది. కేంద్ర రక్షణ మంత్రి 
రాజ్‌నాథ్ సింగ్ ఈ రంగానికి ప్రతిష్టా త్మక లక్ష్యాన్ని 
నిర్దేశించారు.. “ఈ సంవత్సరం, రక్షణ ఉత్పత్తి రూ. 
1.60 లక్షల కోట్లు  దాటాలి, అయితే 2029 నాటికి 
రూ. 3 లక్షల కోట్ల విలువైన రక్షణ పరికరాలను 

ఉత్పత్తి చేయడమే మా లక్ష్యం” అని అన్నారు. భార -
తదేశ రక్షణ ఉత్పత్తి విలువ ఇప్పటికే 2014లో రూ. 
40,000 కోట్ల నుండి రూ. 1.27 లక్షల కోట్లకు 
పెరిగింది.. ఇది ఈ రంగం యొక్క వేగవంతమైన 
విస్తరణను ప్రదర్శిస్తుంది.
బ్రహ్మోస్ వ్యవస్థ భారతదేశం, రష్యా మధ్య 
సహకారం.. ఇది క్రమంగా స్వదేశీకరణ 
చెందుతోంది.. దాని భాగాలలో 83% ఇప్పుడు భా -
రతదేశం నుండి తీసుకోబడుతున్నాయి. విదేశీ ది-
గుమతులపై ఆధారపడటాన్ని తగ్గించడం.. దేశీయ 
అవసరాలు, ప్రపంచ మార్కెట్లు  రెండింటినీ తీర్చగల 
స్వయం నిరంతర రక్షణ పరిశ్రమను నిర్మించడం 
అనే భారతదేశం విస్తృత లక్ష్యంలో ఈ స్వదేశీకరణ 
భాగం కానుంది.
ఆగ్నేయాసియాకు ఎగుమతులు..
ఫిలిప్పీన్స్ ఒప్పందం బ్రహ్మోస్ ఎగుమతుల కోసం 
జరుగుతున్న అనేక చర్చలలో ఒకటి మాత్రమే. భా-
రతదేశం ప్రస్తుతం ఇండోనేషియా, వియత్నాంతో 
ముందస్తు చర్చలు జరుపుతోంది.. రెండూ తమ 
తీరప్రాంత రక్షణ సామర్థ్యా లను పెంపొందించు -
కోవడానికి ఆసక్తిగా ఉన్నాయి. బ్రహ్మోస్ వ్యవస్థ ఈ 
దేశాల రక్షణ వ్యూహాలకు వెన్నెముకగా నిలుస్తుంద -
ని, ముఖ్యంగా ఈ ప్రాంతంలో చైనా పెరుగుతున్న 
సముద్ర ఉనికికి వ్యతిరేకంగా రక్షణ కల్పించడంలో 
ఇది సహాయపడుతుందని వర్గా లు సూచిస్తున్నాయి.
యుఎఇ, సౌదీ అరేబియా వంటి దేశాలు కూడా బ్ర -
హ్మోస్‌ను సేకరించే అవకాశాన్ని అన్వేషిస్తున్నాయి.. 
ఇది భారతదేశం అత్యాధునిక క్షిపణి సాంకేతికతపై 

ఆసక్తిని పెంచుతుంది. బ్రహ్మోస్ క్షిపణి ప్రపంచ 
రక్షణ సాంకేతిక పరిజ్ఞా నంలో కొత్త ప్రమాణాన్ని 
నెలకొల్పింది మరియు దాని ఆకర్షణ ప్రపంచవ్యా-
ప్తంగా విస్తరిస్తూనే ఉంది. దాని అసమానమైన 
వేగం, పరిధి, బహుముఖ ప్రజ్ఞ దీనిని సంక్లిష్టమైన 
భౌగోళిక రాజకీయ గతిశీలతతో గుర్తించబడిన 
యుగంలో అత్యంత కోరుకునే ఆస్తిగా చేస్తాయి. 
ఇండో-పసిఫిక్‌లో ఉద్రిక్తతలు పెరుగుతున్న కొద్దీ, 
ఉద్భవిస్తున్న ముప్పులను ఎదుర్కోగల అధునాతన 
రక్షణ వ్యవస్థల కోసం దేశాలు భారతదేశం వైపు 
మొగ్గు  చూపుతున్నాయి.
భారతదేశం యొక్క పెరుగుతున్న రక్షణ ఎగు-
మతులు, రక్షణ తయారీలో దాని పెరుగుతున్న 
సామర్థ్యంతో కలిసి, ప్రపంచ ఆయుధ మార్కెట్ 
భవిష్యత్తును రూపొందిస్తున్నాయి. బ్రహ్మోస్ క్షిపణి 
ఇప్పుడు అనేక దేశాల దృష్టిని ఆకర్షిస్తున్నందున, 
భారతదేశం ప్రపంచ రక్షణ సరఫరా గొలుసులో 
కీలక పాత్ర పోషిస్తోంది.భారతదేశ రక్షణ ఎగుమ-
తులకు ఒక ముఖ్యమైన మైలురాయిగా.. బ్రహ్మోస్ 
సూపర్‌సోనిక్ క్రూయిజ్ క్షిపణి వ్యవస్థల రెండవ 
బ్యాచ్ ను ఫిలిప్పీన్స్‌కు పంపించారు. ఇది ప్రపంచ 
రక్షణ మార్కెట్‌లో భారతదేశం పాత్రను మరింత 
పటిష్టం చేస్తుంది. ఏప్రిల్ 2024లో మొదటి బ్యాచ్ 
డెలివరీ తర్వాత జరిగే ఈ ఒప్పందం, ముఖ్యంగా 
ఇండో-పసిఫిక్ ప్రాంతంలో పెరుగుతున్న భద్రతా 
సమస్యల మధ్య, దాని రక్షణ సామర్థ్యా లు, ఎగుమ-
తులను బలోపేతం చేయడానికి భారతదేశం విస్తృత 
వ్యూహంలో భాగంగా మారనుంది.

వ్లా దిమిర్‌ ఇల్ల్యిచ్‌ ఉల్యనోవ్‌... లెనిన్‌... పోరాటమే జీవితం అయిన వాడు. ‘20వ శతాబ్ద  
రాజకీయ నేతలలో, అధికార స్థా నాన్ని ఈషణ్మాత్రం కూడా తన సొంతం కోసం వాడు-
కోనివాడు’ వ్లా దిమిర్‌ లెనిన్‌. అతి తక్కువ జీవిత కాలంలో ఆయన చేసిన కృషి ప్రపంచ 
పీడితుల విముక్తి మార్గా నికి నిత్య సూర్యోదయంగా, కష్ట జీవుల ఉద్యమాలకు ఉఛ్వాస 
నిఛ్వాసాలుగా వెలుగొందుతుంది. విప్లవోద్యమానికి ఎదురైన ప్రతి క్లిష్ట  సమయంలో 
సరైన మార్గా న్ని చూపిన గొప్ప అన్వేషి కామ్రేడ్‌ లెనిన్‌. మానవాళి సకల కష్టా లకు, కన్నీళ్ళ-
కు మూలమైన పెట్టు బడిదారీ వ్యవస్థకు వ్యతిరేకంగా ఒకవైపు పోరాడుతూనే, మరోవైపు 
విప్లవ పార్టీ నిర్మాణం కోసం అంతర్గత విరోధులతో ఏక కాలంలో పోరాడి విజయం 
సాధించిన నిజమైన సవ్యసాచి లెనిన్‌. నేడు ాయన జయంతి సందర్భంగా విశ్వంభర 
ప్రత్యేక కథనం..

ఫిలిప్పీన్స్‌‌కు అండ‌‌గా నిలిచిన భార‌‌త్ 

- డాక్టర్ కాచం సత్యనారాయణ
వీ3 న్యూస్ చైర్మన్,  

సీఎండీ విశ్వంభర తెలుగు దిన పత్రిక
హైద‌రాబాద్‌, సెల్ : 9441222429

ఆదేశానికి  బ్రహ్మోస్ క్షిపణులు అప్ప‌గింత

* * * 

నేడు ఆయన జయంతి

క్యాథలిక్‌ల అత్యున్నత మత గురువు 
పోప్‌ ఫ్రాన్సిస్‌ (88) కన్నుమూసిన 
విషయం తెలిసిందే. కొంతకాలం-
గా అనారోగ్య సమస్యలతో బాధప -
డుతున్న ఆయన ఇటలీ కాలమానం 
ప్రకారం సోమవారం ఉదయం 
తుదిశ్వాస విడిచారు. పోప్‌ 
మృతిపై ప్రధాని మోడీ సహా అనేక 
మంది నేతలు, క్రైస్తవ ప్రతినిధులు 
సంతాపం వ్యక్తం చేశారు. భారత్‌తో 
ఆయన అనుబంధాన్ని గుర్తుచేసు -
కుంటే.. అది పలు సవాళ్లు , ఆశల 
మిశ్రమంగా సాగింది. మన దేశాన్ని 
సందర్శించాలనే ఆయన చిరకాల 
కోరిక మాత్రం నెరవేరకుండానే 
ఆయన నిష్క్రమించడం బాధాకరం.
పలువురికి ‘సెయింట్‌’ హోదా..
పోప్‌ ఫ్రాన్సిస్‌ పలువురు భారత క్యాథలిక్‌ మతా -
చార్యులకు సెయింట్‌హుడ్‌ హోదా కల్పించి.. 
సంబంధిత విశ్వాసులకు గర్వించదగ్గ క్షణాలను 
అందించారు. 2014లో ఫాదర్‌ కురియకోస్‌ 
ఎలియాస్‌ ఛావరా, సిస్టర్‌ యుఫ్రసియా ఏళువత్తింగ-
ల్‌, 2019లో నన్‌ మరియం థ్రెసియాకు, 2022లో 
దేవసహాయం పిళ్లైకు ఈ హోదా ప్రకటించారు. దైవ-
దూతగా గుర్తింపు పొందిన తొలి భారతీయ సామా -
న్యుడిగా దేవసహాయం చరిత్రలో నిలిచిపోయారు.
కార్డినల్‌గా జార్జి జాకబ్‌..
గతేడాది డిసెంబర్‌లో రోమ్‌లోని సెయింట్‌ పీటర్స్‌ 
బసిలికాలో నిర్వహించిన కార్యక్రమంలో.. భారత 
క్రైస్తవ మతాచార్యుడు జార్జ్ జాకబ్ కువాకడ్‌కు 
కార్డినల్‌గా పదోన్నతి కల్పించారు. జార్జి జాకబ్‌కు 
ఈ హోదాను, దీనికి సంబంధించిన ధ్రువీకరణ 
పత్రాన్ని ప్రదానం చేశారు. కేంద్ర మంత్రి జార్జ్‌ 
కురియన్‌ నేతృత్వంలోని ప్రభుత్వం బృందం ఈ 
కార్యక్రమానికి హాజరైంది. వేడుకకు ముందు పోప్‌ 
ఫ్రాన్సిస్‌తో సమావేశమైంది. ప్రధాని నరేంద్ర మోదీ, 
కేంద్ర మంత్రులు తదితరులు ఈ నిర్ణయంపై హర్షం 
వ్యక్తం చేశారు. ఈ క్రమంలోనే భారత్‌లో కార్డినల్‌ 
హోదా కలిగిన వారి సంఖ్య ఆరుకు పెరిగింది.

2020 నుంచి పోప్ ఫ్రాన్సిస్ అంతర్జా తీయ ప్రయా-
ణాలను జార్జ్‌ జాకబ్‌ కువాకడ్‌ నిర్వహిస్తున్నారు. 
2025 అనంతరం ఆయన భారత్‌ను సందర్శించే 
అవకాశం ఉందని పదోన్నతి సమయంలో ఆయన 
వెల్లడించారు. అయితే, అంతకుముందు కూడా 
ఆయన భారత్‌కు వచ్చే అవకాశం లేకపోలేదన్నారు. 
కానీ, భారత్‌ను సందర్శించకుండానే పోప్‌ ఫ్రాన్సిస్‌ 
కన్నుమూశారు.
పోప్‌ ఫ్రాన్సిస్‌ సమయంలోనే.. కేరళలోని సైరో-
-మలబార్‌ చర్చికి సంబంధించి ప్రార్థనల నిర్వహణ 
విధానంపై వివాదం నెలకొంది. చర్చిలో పవిత్ర 
ప్రార్థనలు ఎలా నిర్వహించాలనే విషయంలో కొన-
సాగుతున్న వివాదాన్ని పరిష్కరించేందుకు ఆయన 
చేసిన ప్రయత్నాలు ఫలించలేదు.
ఫ్రాన్సిస్‌ 1938లో అర్జెంటీనాలో జన్మించారు. 
దక్షిణ అమెరికా నుంచి ఈ పదవిని అందుకొన్న 
తొలి వ్యక్తి ఆయనే. ఆయన్ను ప్రజల పోప్‌ అంటారు. 
తరచూ సామాజిక అంశాలపైనా ఆయన స్పం-
దిస్తుంటారు. 2016లో రోమ్‌ బయట ఇతర 
మతానికి చెందిన శరణార్థు ల పాదాలు కడిగారు. 
దీనిని ఆయన వినయం, సేవాతత్పరతకు చిహ్నంగా 
భావించారు. కరుణ, మానవత్వం, ఆధ్యాత్మిక ధైర్యా -
నికి ప్రతీకగా ఆయన గుర్తుండిపోతారంటూ ప్రధాని 
మోదీ సంతాపం వ్యక్తం చేశారు.

భారత్‌ను  సందర్చించాలన్నదే 
ఆయ‌న‌ చిరకాల కోరిక

నెర‌వేర‌కుండానే నిష్క్ర‌మించిన పోప్ ఫ్రాన్సిస్‌


